
ԿԻԲԵՌԱՆՎՏԱՆԳՈՒԹՅԱՆ ԸՆԴՀԱՆՈՒՐ ՇՐՋԱՆԱԿԻՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆՈՒՄ ՏԵՂԵԿԱՏՎԱԿԱՆ 

ԱՆՎՏԱՆԳՈՒԹՅԱՆ ԻՐԱՎԻՃԱԿԻ ՆԱԽՆԱԿԱՆ ԱՈՒԴԻՏԻ ԵՎ ՌԻՍԿԵՐԻ ՎԵՐԼՈՒԾՈՒԹՅԱՆ ՀԱՄԱՐ ԱՆՀՐԱԺԵՇՏ ՏԵՂԵԿՈՒԹՅՈՒՆՆԵՐԻ ՑԱՆԿԻՆ ՀԱՎԱՆՈՒԹՅՈՒՆ ՏԱԼՈՒ  ՄԱՍԻՆ
            Հայաստանի Հանրապետության կառավարությունը որոշում է.
1. Հավանություն տալ`

1) Հայաuտանի Հանրապետության կառավարու​թյան 2010 թվականի փետրվարի 25-ի «Հայաստանի Հանրապետությունում էլեկտրո​նային հասարակության ձևավորման հայեցակարգին հավանություն տալու մասին» N 7 արձա​նագրային որոշմամբ սահմանված աշխատանքներում Կիբեռանվտանգության ընդհանուր շրջանակին` համաձայն N 1 հավելվածի։ 
2) Հայաuտանի Հանրապետության կառավարու​թյան 2010 թվականի փետրվարի 25-ի «Հայաստանի Հանրապետությունում էլեկտրո​նային հասարակության ձևավորման հայեցակարգին հավանություն տալու մասին» N 7 արձա​նագրային որոշմամբ սահմանված աշխատանքներում, Հայաստանի Հանրապետության կառավարությունում տեղեկատվական  անվտանգության իրավիճակի նախնական աուդիտի և ռիսկերի վերլուծության համար անհրաժեշտ տեղեկությունների ցանկին` համաձայն N 2 հավելվածի:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                              ՏԻԳՐԱՆ ՍԱՐԳՍՅԱՆ
                        ՎԱՐՉԱՊԵՏ
Հավելված N 1

Հայաստանի Հանրապետության
կառավարության 2011 թվականի «_____» «___»

N«______» արձանագրային որոշման
Կիբեռանվտանգության ընդհանուր շրջանակը
Հայաuտանի Հանրապետության կառավարու​թյան 2010 թվականի փետրվարի 25-ի «Հայաստանի Հանրապետությունում էլեկտրո​նային հասարակության ձևավորման հայեցակարգին հավանություն տալու մասին» N 7 արձա​նագրային որոշմամբ սահմանված աշխատանքներում

    1. Կիբեռանվտանգության ապահովման օբյեկտներն են. 

1) Պետական և տեղական ինքնակառավարման մարմիններում, կարևոր նշանակության օբյեկտներում  և էլեկտրոնային ծառայություններ մատուցող պետական կազմակերպություններում՝ տեղեկատվական համակարգերը, հաղորդակցական և հեռահաղորդակցական, ցանցային և առցանցային համակցման միջոցները, սերվերները, համակարգային  և կիրառական ծրագրային ապահովումը, տվյալների շտեմարանները և դրանց կառավարման համակարգերը, վերջնական օգտագործողների համակարգիչները, ստացվող/տրամադրվող էլեկտրոնային ծառայություն-ները, ինչպես նաև էլեկտրոնային ձևով մշակվող, շրջանառվող, պահպանվող և հրապարակվող տեղեկատվությունը։ 

2) Էլեկտրոնային ծառայություններ մատուցող ոչ պետական կազմակերպություններում՝  մատուցվող էլեկտրոնային ծառայությունները և էլեկտրոնային ձևով մշակվող, շրջանառվող և պահպանվող, Հայաստանի Հանրապետության օրենսդրությամբ պաշտպանման ենթակա, սահմանափակ հասանելիության  տեղեկատվությունը։  

3) Էլեկտրոնային ծառայություններ չմատուցող ոչ պետական կազմակերպություններում՝ պետական, տեղական ինքնակառավարման մարմինների և էլեկտրոնային ծառայություններ մատուցող պետական կազմակերպությունների կողմից տրամադրվող էլեկտրոնային ծառայությունները և էլեկտրոնային ձևով մշակվող, շրջանառվող և պահպանվող, Հայաստանի Հանրապետության օրենսդրությամբ պաշտպանման ենթակա, սահմանափակ հասանելիության տեղեկատվությունը։

4) Բնակչության համար՝ պետական, տեղական ինքնակառավարման մարմինների և էլեկտրոնային ծառայություններ մատուցող պետական կազմակերպությունների կողմից տրամադրվող էլեկտրոնային ծառայությունները։ 

2. Կիբեռանվտանգության ապահովման ուղղություններն են.

1) Պետական և տեղական ինքնակառավարման մարմինների, հատուկ կարևորության օբյեկտների և էլեկտրոնային ծառայություններ մատուցող պետական կազմակերպությունների տեղեկատվական համակարգերի և հեռահաղորդակցական ցանցերի, ստացվող/տրամադրվող էլեկտրոնային ծառայությունների, ինչպես նաև էլեկտրոնային ձևով մշակվող, շրջանառվող և պահպանվող, Հայաստանի Հանրապետության օրենսդրությամբ պաշտպանման ենթակա, սահմանափակ հասանելիության տեղեկատվության  պաշտպանությունը։ Գործունեության շարունակակա-նության ապահովումը վթարային և արտակարգ իրավիճակներում։

2) Էլեկտրոնային ծառայություններ մատուցող ոչ պետական կազմակերպություններին մատուցվող էլեկտրոնային ծառայությունների և էլեկտրոնային ձևով մշակվող, շրջանառվող և պահպանվող, Հայաստանի Հանրապետության օրենսդրությամբ պաշտպանման ենթակա, սահմանափակ հասանելիության տեղեկատվության պաշպանությունը։  

3) Էլեկտրոնային ծառայություններ չմատուցող ոչ պետական կազմակերպություններին պետական, տեղական ինքնակառավարման մարմինների և էլեկտրոնային ծառայություններ մատուցող պետական կազմակերպությունների կողմից պաշտպանված և հուսալի էլեկտրոնային ծառայությունների տրամադրումը և այդ կազմակերպություններում էլեկտրոնային ձևով մշակվող, շրջանառվող և պահպանվող, Հայաստանի Հանրապետության օրենսդրությամբ պաշտպանման ենթակա, սահմանափակ հասանելիության տեղեկատվության պաշպանությունը։

4) Բնակչությանը պետական, տեղական ինքնակառավարման մարմինների և էլեկտրոնային ծառայություններ մատուցող պետական կազմակերպությունների կողմից պաշտպանված և հուսալի էլեկտրոնային ծառայությունների տրամադրման ապահովումը։

5) Պետական պաշտոնական էլեկտրոնային տեղեկատվության պաշտպանությունը։

6) Էլեկտրոնային հաղորդակցության միջոցներով ապատեղեկատվության հրապարակման և տարածման, հավաստի տեղեկատվության արգելափակման, մասնավորապես, ազգային, ռասայական և կրոնական թշնամանքի տարածման դեմ պայքարը:

7) Կիբեռգրոհների դեմ պաշտպանությունը։

8) Կիբեռահաբեկչության դեմ պայքարը։

9) Կիբեռհանցավորության դեմ պայքարը։  

Հավելված N 2

Հայաստանի Հանրապետության
կառավարության 2011 թվականի «_____» «___»

N«______» արձանագրային որոշման
ՑԱՆԿ

Հայաuտանի Հանրապետության կառավարու​թյան 2010 թվականի փետրվարի 25-ի «Հայաստանի Հանրապետությունում էլեկտրո​նային հասարակության ձևավորման հայեցակարգին հավանություն տալու մասին» N 7 արձա​նագրային որոշմամբ սահմանված աշխատանքներում, Հայաստանի Հանրապետության կառավարությունում տեղեկատվական  անվտանգության իրավիճակի նախնական աուդիտի և ռիսկերի վերլուծության համար անհրաժեշտ տեղեկությունների
Գերատեսչության և նրան ենթակա կառույցների.

1.   Յուրաքանչյուր տեղեկատվական համակարգի (այսուհետ՝ ՏՀ)  նշանակությունը և մշակվող տվյալների բնյութը (գաղտնի, ծառայողական ընդհանուր և/կամ յուրահատուկ տվյալներ, աշխատակիցների և/կամ քաղաքացիների անհատական տվյալներ, գիտատեխնիկական, տնտեսական, արտադրական, ֆինանսական, ռազմական, քաղաքական տվյալներ և այլն): 

2. ՏՀ-ներում գործող սերվերների, տվյալների բազաների նշանակությունը և քանակը, դրանց միացված համակարգիչների քանակը, միացման ենթակառուցվածքը (լոկալ ցանց, հեռավոր օգտվող, ինտերնետ) և եղանակները (լարային, ռադիոկապ, սեփական և/կամ վարձակալված կապուղիներ, հանրային օգտագործման ցանցեր), կիրառված ցանցային արձանագրությունները, օպերացիոն համակարգերի, տվյալների բազաների կառավարման համակարգերի և կիրառական ծրագրերի անվանումները:

3. Առանձին (ՏՀ–ներում չընդգրկված) համակարգիչների քանակը և նշանակությունը, օպերացիոն համակարգերի և կիրառական ծրագրերի անվանումները: Եթե միացված են որևէ ցանցի, ապա դրա նպատակը (ցանցային տպիչից օգտվել, ինտերնետին միանալ և այլն):

4. Ներքին ցանցային ենթակառուցվածքի ընդհանուր կառուցվածքը: Արտաքին ցանցերին, այդ թվում ինտերնետին, համակցման ձևերը և նկարագրումը: Ցանցային և հեռահաղորդակցական սարքերի նշանակությունը և անվանումները դրանց համառոտ բնութագրերով (երթուղիչ, մոդեմ և այլն): 

5. Ինտերնետ մատուցող կազմակերպությունը և նրանից ստացվող ծառայությունները: 

6. Գերատեսչական ինտերնետային կայքերի հասցեները և դրանց տեղակայման համար սերվերային տարածք տրամադրած կազմակերպությունները: Կայքերը մշակող, կազմակերպությունների: Կայքերի սպասարկում և շահագործում իրականացնողների տվյալները: Եթե կայքերը տեղակայված են գերատեսչական սերվերներում, ապա նաև սերվերների և կիրառված ծրագրային ապահովման բնութագրերը: 

7. Սեփական միջոցներով կազմակերպված և շահագործվող էլեկտրոնային ծառայությունների նկարագրումը և դրանց տեխնիկական և ծրագրային ապահովման բնութագրերը:

8. Վերը նշված բոլոր կետերին վերաբերող` տեղեկատվական անվտանգության ապահովման գծով իրականացված կազմակերպական և տեխնիկական միջոցառումների մասին, որոնք ուղղված են տեղեկատվության գաղտնիության, ամբողջականության և մատչելիության պահպանմանն, այդ թվում` վթարային և արտակարգ իրավիճակների դեպքերում: Մասնավորապես, պետք է ներկայացնել համառոտ տեղեկություններ  հետևյալի վերաբերյալ. 
ա) Տեղեկատվական ռեսուրսների պաշտպանության և դրանց անվտանգության վերահսկման համար կիրառվող տեխնիկական և ծրագրային միջոցները, դրանց նշանակությունը: 

բ) Տեղեկատվական անվտանգության ապահովման համար նշանակված  պատասխանատու ստորաբաժանման կամ աշխատակիցների առկայությունը:
գ) Տեղեկատվական անվտանգության ապահովմանը վերաբերող նախագծային,    շահագործման և այլ ելային փաստաթղթերի առկայությունը:
դ) Տեղեկատվական անվտանգության քաղաքականության և դրանից բխող  նորմատիվային և հանձնարարական փաստաթղթերի առկայությունը:
ե) Ադմինիստրատորների, ինժեներական և կիբեռանվտանգության անձնակազմի գործառնական պարտականությունների, օգտագործողների ձեռնարկների,  տեղեկատվական ռեսուրսներին առնչության սահմանափակումների կանոնների և ցուցակների, տեղեկատվական ռեսուրսների կարևորության  և  գաղտնիության դասակարգման առկայությունը:
զ) Օգտվողների և սպասարկողների կազմակերպական կառուցվածքի և կառավարման մեխանիզմների առկայությունը: 
է) Տեղեկատվական ռեսուրսներին չթույլատրված առնչության փորձերի  կանխարգելմանը և արձագանքմանն ուղղված մշակված պլանների և գործողությունների առկայությունը:
ը) Կիբեռհարձակումների հայտնաբերման և հակազդման միջոցների, դեպքերի գրանցման համակարգերի վերաբերյալ տվյալներ: 
թ) Ցանցային կառավարման և մոնիտորինգի հնարավորությունների մասին տվյալներ: 
ժ) ՏՀ–ների, ցանցերի, կապուղիների, էլեկտրասնուցման և հողանցման կառուցվածքային սխեմանների առկայությունը: Դրանց ֆիզիկական պաշպանության վերաբերյալ տվյալներ։
ժա) Կատարված աուդիտների (ներքին/արտաքին) և դրանց արդյունքների  վերաբերյալ տվյալներ:
ժբ) Ցանցային համակցումների և տեղեկատվական համակարգերին առնչության վերաբերյալ էլեկտրոնային արձանագրությունների պահպանման մասին տվյալներ (ինչ տվյալներ են պահպանվում և ինչքան ժամանակով)։
ՀԻՄՆԱՎՈՐՈՒՄ

«ԿԻԲԵՌԱՆՎՏԱՆԳՈՒԹՅԱՆ ԸՆԴՀԱՆՈՒՐ ՇՐՋԱՆԱԿԻ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆՈՒՄ ՏԵՂԵԿԱՏՎԱԿԱՆ 

ԱՆՎՏԱՆԳՈՒԹՅԱՆ ԻՐԱՎԻՃԱԿԻ ՆԱԽՆԱԿԱՆ ԱՈՒԴԻՏԻ ԵՎ ՌԻՍԿԵՐԻ ՎԵՐԼՈՒԾՈՒԹՅԱՆ ՀԱՄԱՐ ԱՆՀՐԱԺԵՇՏ ՏԵՂԵԿՈՒԹՅՈՒՆՆԵՐԻ ՑԱՆԿԻ ՀԱՍՏԱՏՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ
1. Իրավական ակտի անհրաժեշտությունը

«Կիբեռանվտանգության ընդհանուր շրջանակին և Հայաստանի Հանրապետու-թյան կառավարությունում տեղեկատվական անվտանգության իրավիճակի նախնական աուդիտի և ռիսկերի վերլուծության համար անհրաժեշտ տեղեկությունների ցանկին հավանություն մասին» Հայաստանի Հանրապետության կառավարության արձանագրային որոշման նախագծի ընդունման անհրաժեշտությունը պայմանավորված է 2011 թվականի օգոստոսի 19-ի Հայաստանի Հանրապետության էլեկտրոնային կառավարման խորհրդի նիստում հաստատված (արձանագրություն N16.2/86019, 2-րդ կետ) Կիբեռանվտանգու-թյան պետական հանձնաժողովի 2011 թվականի ապրիլի 27-ի N 1 որոշման 1-ին կետի առաջարկով: 

Արձանագրային որոշման նախագծով հաստատվող փաստաթղթերը մշակվել են ի կատարումն Հայաստանի Հանրապետության կառավարության 2010 թվականի փետրվարի 25-ի N 7 արձանագրային որոշմամբ հավանության արժանացած «Հայաստանի Հանրապետությու-նում էլեկտրոնային հասարակության ձևավորման հայեցակարգի» ժամանակացույցի     4-րդ հավելվածի (էլեկտրոնային անվտանգություն) 2 և 3 կետերի միջոցառումների: Հավելված 4-ի համաձայն` մինչև 2011թ. 4-րդ եռամսյակը նախատեսվում է ավարտել էլեկտրոնային անվտանգության իրավիճակի խորը վերլուծությունը, ոլորտի իրավական դաշտի ուսումնասիրությունը և ոլորտի աուդիտին ուղղված աշխատանքները:  
N 1 հավելվածի` Կիբեռանվտանգության ընդհանուր շրջանակը, ամրագրում է այն սահմանները, որտեղ Կիբեռանվտանգության ապահովման պահանջները տարածվում են և պետք է պարտադիր իրականացվեն, ինչպես նաև սահմանում է կիբեռանվտանգության ապահովման օբյեկտները և ուղղությունները:

N 2 հավելվածի` Հայաստանի Հանրապետությունում էլեկտրո​նային հասարակու-թյան ձևավորման հայեցակարգին հավանություն տալու մասին» N 7 արձա​նագրային որոշմամբ սահմանված աշխատանքներում, Հայաստանի Հանրապետության կառավարությունում տեղեկատվական  անվտանգության իրավիճակի նախնական աուդիտի և ռիսկերի վերլուծության համար անհրաժեշտ տեղեկությունների ցանկը, բնութագրում է այն տեղեկությունները, որոնք պետք է ներկայացնեն նախարարությունները և առընթեր մարմինները: 
2. Ընթացիկ իրավիճակը և խնդիրները

ՀՀ-ում էլեկտրոնային հասարակության ձևավորման հայեցակարգի Հավելված 4-ով նախատեսված միջոցառումների իրականացման նպատակով ՀՀ ԿԱ ազգային անվտանգության ծառայության կողմից կատարվել են մի շարք նախապատրաստական աշխատանքներ, մասնավորապես, միջազգային ստանդարտների և չափանիշների, կենսաչափական ID և ռադիոհաճախականության իդենտիֆիկացման սարքերի ուսումնասիրության, պետական մարմինների համապատասխան մասնագետների կիբեռանվտանգության վերաբերյալ իրազեկության բարձրացման ուղղություններով, սակայն վերը նշված միջոցառումների իրականացումը հնարավոր էր ապահովել միայն Կիբեռանվտանգության պետական հանձնաժողովի ձևավորումից հետո: Վերջինս ստեղծվել է ս.թ հունվարի 13-ին` ՀՀ վարչապետի N14-Ա որոշմամբ:

3. Առկա խնդիրների առաջարկվող լուծումները
Վերը նշված խնդիրները լուծելու նպատակով ՀՀ ԿԱ ազգային անվտանգության ծառայության կողմից մշակվել և Կիբերանվտանգության պետական հանձնաժողովի կողմից ս.թ. ապրիլի 27-ին ընդունվել է «Կիբեռանվտանգության ընդհանուր շրջանակի սահմանման, կիբերանվտանգության իրավիճակի նախնական աուդիտի և իրավական դաշտի ուսումնասիրությունների մասին» ՀՀ Կիբեռանվտանգության պետական հանձնաժողովի որոշման նախագիծը: Հարկ է նշել, որ համաձայն ՀՀ վարչապետի 2011թ. հունվարի 13-ի N 14-Ա որոշմամբ հաստատված Կիբեռանվտանգության պետական հանձնաժողովի աշխատակարգի 13-րդ կետի, հանձնաժողովի կողմից ընդունված որոշումները պետք է ներկայացվեն ՀՀ էլեկտրոնային կառավարման խորհրդի հաստատմանը, որը նախագահում է ՀՀ վարչապետը: Ուստի նշված որոշումը հաստատելու նպատակով ՀՀ էկոնոմիկայի նախարարությունը (ՀՀ-ում Էլեկտրոնային կառավարման խորհրդի քարտուղարություն) ս.թ հունիսի 20-ին N07/12.1.1/3485-11 գրությամբ դիմել է ՀՀ կառավարության աշխատակազմ` ՀՀ-ում Էլեկտրոնային կառավարման խորհրդի առաջին նիստը հրավիրելու վերաբերյալ ՀՀ վարչապետի սկզբունքային համաձայնությունը ստանալու նպատակով: Արդյունքում ս.թ. օգոստոսի 19-ին տեղի է ունեցել Էլեկտրոնային կառավարման խորհրդի առաջին նիստը, որի ընթացքում հաստատվել է վերոնշյալ որոշումը: Համաձայն նշված որոշման 1-ին կետի` մշակվել է «Կիբեռանվտանգության ընդհանուր շրջանակին և Հայաստանի Հանրապետության կառավարությունում տեղեկատվական անվտանգության իրավիճակի նախնական աուդիտի և ռիսկերի վերլուծության համար անհրաժեշտ տեղեկությունների ցանկին հավանություն տալու  մասին» Հայաստանի Հանրապետության կառավարության արձանագրային որոշման նախագիծը: Վերջինս նախատեսված է ՀՀ գերատեսչություններից տեղեկատվական անվտանգության իրավիճակի նախնական աուդիտի և ռիսկերի վերլուծության համար անհրաժեշտ տեղեկություններ հավաքագրելու և  կիբեռանվտանգության ընդհանուր շրջանակը հաստատելու համար: 
4.Տվյալ բնագավառում իրականացվող քաղաքականությունը

ՀՀ կառավարության 2010 թվականի փետրվարի 25-ի N7 արձանագրային որոշմամբ հավանության է արժանացել ՀՀ-ում էլեկտրոնային հասարակության ձևավորման հայեցակարգը, որի Հավելված 4-ով սահմանվել է էլեկտրոնային անվտանգության ապահովմանն ուղղված միջոցառումների ժամանակացույցը:
5.Կարգավորման նպատակը և բնույթը

Որոշման նախագիծը մշակվել է ՀՀ գերատեսչություններից տեղեկատվական անվտանգության իրավիճակի նախնական աուդիտի և ռիսկերի վերլուծության համար անհրաժեշտ տեղեկություններ հավաքագրելու և  կիբեռանվտանգության ընդհանուր շրջանակը հաստատելու համար` համապատասխան միջոցառումների սահմանման միջոցով:
6.Նախագծի մշակման գործընթացում ներգրավված ինստիտուտները և անձինք
Նախագծի մշակման գործընթացի մասնակիցներ են հանդիսանում ՀՀ էկոնոմիկայի նախարարությունը, ՀՀ ԿԱ ոստիկանությունը և ՀՀ ԿԱ ազգային անվտանգության ծառայությունը:
7.Իրավական ակտի կիրարկման դեպքում ակնկալվող արդյունքը 
«Կիբեռանվտանգության ընդհանուր շրջանակին և Հայաստանի Հանրապետության կառավարությունում տեղեկատվական անվտանգության իրավիճակի նախնական աուդիտի և ռիսկերի վերլուծության համար անհրաժեշտ տեղեկությունների ցանկին հավանություն տալու մասին» Հայաստանի Հանրապետության կառավարության որոշման նախագծի ընդունման արդյունքում ակնկալվում է ՀՀ-ում էլեկտրոնային հասարակության ձևավորման հայեցակարգի 4-րդ հավելվածի 2-րդ և 3-րդ կետերով սահմանված միջոցառումների իրականացման ապահովումը:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

        ԷԿՈՆՈՄԻԿԱՅԻ ՆԱԽԱՐԱՐ                                         ՏԻԳՐԱՆ ԴԱՎԹՅԱՆ
ՏԵՂԵԿԱՆՔ

«ԿԻԲԵՌԱՆՎՏԱՆԳՈՒԹՅԱՆ ԸՆԴՀԱՆՈՒՐ ՇՐՋԱՆԱԿԻՆ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆՈՒՄ ՏԵՂԵԿԱՏՎԱԿԱՆ 

ԱՆՎՏԱՆԳՈՒԹՅԱՆ ԻՐԱՎԻՃԱԿԻ ՆԱԽՆԱԿԱՆ ԱՈՒԴԻՏԻ ԵՎ ՌԻՍԿԵՐԻ ՎԵՐԼՈՒԾՈՒԹՅԱՆ ՀԱՄԱՐ ԱՆՀՐԱԺԵՇՏ ՏԵՂԵԿՈՒԹՅՈՒՆՆԵՐԻ ՑԱՆԿԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ՆԱԽԱԳԾԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Չի առաջացնում:



	2
	Միջազգային պայմանագրերով ստանձնած պարտավորությունների հետ համապատասխանությունը

	
	Համապատասխանում է:



	3
	Այլ տեղեկություններ (եթե այդպիսիք առկա են)

	
	Չկան:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

       ԷԿՈՆՈՄԻԿԱՅԻ ՆԱԽԱՐԱՐ                                           ՏԻԳՐԱՆ ԴԱՎԹՅԱՆ

ՀԻՄՆԱՎՈՐՈՒՄ 

«ԿԻԲԵՌԱՆՎՏԱՆԳՈՒԹՅԱՆ ԸՆԴՀԱՆՈՒՐ ՇՐՋԱՆԱԿԻՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆՈՒՄ ՏԵՂԵԿԱՏՎԱԿԱՆ 

ԱՆՎՏԱՆԳՈՒԹՅԱՆ ԻՐԱՎԻՃԱԿԻ ՆԱԽՆԱԿԱՆ ԱՈՒԴԻՏԻ ԵՎ ՌԻՍԿԵՐԻ ՎԵՐԼՈՒԾՈՒԹՅԱՆ ՀԱՄԱՐ ԱՆՀՐԱԺԵՇՏ ՏԵՂԵԿՈՒԹՅՈՒՆՆԵՐԻ ՑԱՆԿԻՆ ՀԱՎԱՆՈՒԹՅՈՒՆ ՏԱԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ ՏԵՂԵԿԱՆՔԸ ՈՉ ԿԻՐԱՌԵԼԻ ԼԻՆԵԼՈՒ ՎԵՐԱԲԵՐՅԱԼ 
«Կիբեռանվտանգության ընդհանուր շրջանակի և Հայաստանի Հանրապետության կառավարությունում տեղեկատվական անվտանգության իրավիճակի նախնական աուդիտի և ռիսկերի վերլուծության համար անհրաժեշտ տեղեկությունների ցանկի հաստատման մասին» Հայաստանի Հանրապետության կառավարության արձանագրային որոշման նախագծի ընդունման դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին տեղեկանքի լրացման անհրաժեշտությունը բացակայում է, քանի որ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:
ՀԻՄՆԱՎՈՐՈՒՄ 

«ԿԻԲԵՌԱՆՎՏԱՆԳՈՒԹՅԱՆ ԸՆԴՀԱՆՈՒՐ ՇՐՋԱՆԱԿԻՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆՈՒՄ ՏԵՂԵԿԱՏՎԱԿԱՆ 

ԱՆՎՏԱՆԳՈՒԹՅԱՆ ԻՐԱՎԻՃԱԿԻ ՆԱԽՆԱԿԱՆ ԱՈՒԴԻՏԻ ԵՎ ՌԻՍԿԵՐԻ ՎԵՐԼՈՒԾՈՒԹՅԱՆ ՀԱՄԱՐ ԱՆՀՐԱԺԵՇՏ ՏԵՂԵԿՈՒԹՅՈՒՆՆԵՐԻ ՑԱՆԿԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ ՏԵՂԵԿԱՆՔԸ ՈՉ ԿԻՐԱՌԵԼԻ ԼԻՆԵԼՈՒ ՎԵՐԱԲԵՐՅԱԼ
«Կիբեռանվտանգության ընդհանուր շրջանակի և Հայաստանի Հանրապետության կառավարությունում տեղեկատվական անվտանգության իրավիճակի նախնական աուդիտի և ռիսկերի վերլուծության համար անհրաժեշտ տեղեկությունների ցանկի հաստատման մասին» Հայաստանի Հանրապետության կառավարության արձանագրային որոշման նախագծի նախագծմանը և քննարկմանը հասարակության մասնակցության մասին տեղեկանքի լրացման անհրաժեշտությունը բացակայում է, քանի որ իրավական ակտի նախագծմանը և քննարկմանը հասարակության մասնակցություն չի եղել:

       ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

             ԷԿՈՆՈՄԻԿԱՅԻ ՆԱԽԱՐԱՐ                                ՏԻԳՐԱՆ ԴԱՎԹՅԱՆ












Կատարող` Էլինա Մկրտումովա
597142

